
Kalaallit Nunaata sinneranut aqutsiveqarfiup allanngortinneqarsinnaanera pillugu § 37-

84-2014-imut akissut 

Apeqqut1 
"Matumuuna Naa/akkersuisunut apeqqutigissavara, qaleralinni-arnermut saarullinniar

nermut il. il. akuersissutip ghl-xxxxx-46-xx -mik normullip (ulluinnarni akuersissut nr 46-

mik taasak-katta) tassa Attup avannara/aannguaniik kujammut Nunarsuit tikillugu atu

uttup avannarpaallatsinneqarsinnaaneranik Naa-/akkersuisut soqutiginnippat?" 

Apeqqut 1-imut akissut 
Naalakkersuisut ilisimavaat sinerissamut qanittumi qaleralinniarnermi unammilli

gassarpaaloqarmat. Unammilligassat soorlu naammattunik tunitsivissaqannginnerup 

saniatigut unammilligassaqarportaaq soorlu aalisartarfiit ungasippallaaqimmata silalu 

annertuumik killiliisarluni. 

Naalakkersuisut tamakkununnga tunngatillugu soqutigisarilluinnarpaat naalakker

suinikkut ilusilersuisoqassasoq aalisartut taamatut aalisarnerminni ajornartorsiutaasa 

iluarsineqarnissaat siunertaralugu. Taamaammat nalunaarutigisinnaavara Aalisarner

mut, Piniarnermut Nunalerinermullu Naalakkersuisoqarfik misissuilermat aqutsiveqarfiit 

pineqartut killeqarfiisa naleqqussarneqarnissaannut periarfissaqarnersoq, Kalaallit 

Nunaanni piujuartitsinissamik tunngaveqarluni Naalakkersuisut kissaatigisaannut 

akerliunngitsumik. 

Apeqqut 2 
"Umiatsiaararsorluni akuersissut (nr 46) avannarpaallanneqas-sappat massakkut killigiti

tap (68.00.00. OON)-miik misileraalluni qaleralinniarsinnaanermut pisassiisoqarsinnaava, 

imaluuniit Nunarsuarmiik killeqarfiup avannarpaallassutaa tikillugu kille-qanngitsumik 

periarfissiisoqarsinnaava ?" 

Apeqqut 2-mut akissut: 
Sapinngisamik annertunerpaamik sinerissamut qanittumi aalisartut atugarisaasa pitsan

ngorsarneqarnissaannik Naalakkersuisut kissaateqarnerat naapertorlugu naatsor

suutigineqarsinnaavoq aqutsiveqarfiit 46-p aamma 47-p akornanni killeqarfiup allan 

ngortinneqarnerata pisassiisarnermut tunngasortaa Aalisarnermut, Piniarnermut Nunal
erinermullu Naalakkersuisoqarfiup sinerissamut qanittumi qaleralinniarnermi unammilli
gassat iluarsiivigineqarnissaat siunertaralugu misissuilerneranut ilanngunneqassammat

taaq. 

Inussiarnersumik Inuulluaqqusillunga 

Finn Karlsen 

